
Rheoliadau ar Estyn Deddf Gwahaniaethu ar Sail Anabledd (DDA) 1995 i Gwmpasu Cyrff Cymwysterau Cyffredinol
Ymgynghoriad ynghylch dwy set o reoliadau drafft ar gyfer estyn y Ddeddf Gwahaniaethu ar Sail Anabledd i gwmpasu cyrff cymwysterau cyffredinol.  Dyddiad gweithredu’r rheoliadau hyn fydd 1 Medi 2007.

Rheoliadau ar Estyn Deddf Gwahaniaethu ar Sail Anabledd (DDA) 1995 i Gwmpasu Cyrff Cymwysterau Cyffredinol
Ymgynghoriad

At: 
Awdurdodau rheoleiddio, cyrff cymwysterau cyffredinol, cyrff anabledd, athrawon, rhieni a phobl ifanc

Cyhoeddwyd:
4 Medi 2006


Os yw’ch ymholiad yn ymwneud â chynnwys polisi’r ymgynghoriad, gallwch gysylltu â’r Tîm Mynediad i Arholiadau yn y ffyrdd canlynol:  







Ymholiadau i:
drwy e-bost exams.accessteam@dfes.gsi.gov.uk
(nodwch “polisi” yn llinell bennawd yr e-bost), neu

dros y ffôn 0870 000 2288
Manylion Cysylltu

Os yw’ch ymholiad yn ymwneud â chynnwys polisi’r ymgynghoriad, gallwch gysylltu â’r Tîm Mynediad i Arholiadau yn y ffyrdd canlynol:  


drwy e-bost exams.accessteam@dfes.gsi.gov.uk
(nodwch “polisi” yn llinell bennawd yr e-bost), neu

dros y ffôn 0870 000 2288
Os yw’ch ymholiad yn ymwneud â gwefan e-ymgynghori’r DfES neu’r proses ymgynghori’n gyffredinol, gallwch gysylltu â’r uned ymgynghori yn y ffyrdd canlynol:  


drwy e-bost consultation.unit@dfes.gsi.gov.uk neu

dros y ffôn 01928 794 888
1
Crynodeb Gweithredol

Mae’r ymgynghoriad hwn yn ceisio sylwadau am ddwy set o Reoliadau drafft wedi’u gwneud o dan Adran 15 o Ddeddf Gwahaniaethu ar Sail Anabledd (DDA) 2005 ynglŷn ag estyn DDA 1995 i gwmpasu cyrff cymwysterau cyffredinol.  Mae’r Rheoliadau hyn yn cynnwys rhestr o’r cymwysterau perthnasol a manylion y proses gorfodi ar gyfer Cymru, Lloegr a’r Alban.  Cyhoeddir y Rheoliadau drafft at ddibenion ymgynghori yn unig – ac fe ellir eu diwygio yng ngoleuni’r ymgynghoriad cyn eu llunio a’u cyhoeddi ar ffurf derfynol.

2
Cefndir, Cyd-destun a Chwmpas

2.1
Cefndir a chyd-destun


Mae Deddf Gwahaniaethu ar Sail Anabledd (DDA) 2005 yn gwneud diwygiadau sylweddol i DDA 1995, gan adeiladu ar sail diwygiadau wedi’u gwneud yn barod i’r Ddeddf honno gan ddeddfwriaeth arall ers 1999. 

2.2
Roedd DDA 1995, fel y cafodd ei deddfu’n wreiddiol, yn cynnwys darpariaethau oedd yn ei gwneud yn anghyfreithlon gwahaniaethu’n erbyn rhywun anabl mewn cysylltiad â chyflogaeth, darparu nwyddau, cyfleusterau a gwasanaethau, a gwaredu a rheoli eiddo. Roedd hefyd yn cynnwys rhai darpariaethau gyda golwg ar addysg. Cafodd darpariaethau mwy sylweddol gyda golwg ar addysg eu hychwanegu at y DDA gan Ddeddf Anghenion Addysgol Arbennig ac Anabledd 2001.

2.3
Yn Rhagfyr 1997, sefydlodd y Llywodraeth y Tasglu Hawliau Anabledd, corff annibynnol yn cynnwys aelodau o gyrff anabledd, y sectorau preifat a chyhoeddus ac undebau llafur i ystyried sicrhau hawliau cynhwysfawr a gorfodadwy i bobl anabl. Cyhoeddodd y Tasglu ei adroddiad terfynol i’r Llywodraeth “From Exclusion to Inclusion” a argymhellai nifer o estyniadau i gwmpas y DDA, gyda choethiadau. Mewn ymateb, cyhoeddodd y Llywodraeth ei dogfen hi “Towards Inclusion – Civil rights for Disabled People” yn gosod cynigion ar gyfer bwrw ymlaen â’r argymhellion. 

2.4
Fel rhan o’r argymhellion hyn, rhoddwyd Cydsyniad Brenhinol i DDA 2005 yn Ebrill 2005. Mae Adran 15 o’r Ddeddf yn cynnwys darpariaethau i wneud gwahaniaethu yn y trefniadau ar gyfer dyfarnu cymwysterau cyffredinol gan gyrff cymwysterau cyffredinol yn anghyfreithlon. Cafodd y penderfyniad i gynnwys yr adran hon yn y Ddeddf ei wneud gan y Llywodraeth yn sgil adroddiad y Pwyllgor Archwilio Seneddol ar y Mesur Anabledd Drafft oedd yn bwrw ymlaen dan adain yr Adran Gwaith a Phensiynau. Mae’r Rheoliadau hyn, sydd yn bennaf yn rhestru’r cymwysterau perthnasol a gaiff eu cwmpasu ynghyd â’r mecanweithiau gorfodi, yn cael eu gwneud o dan y pwerau a roddwyd gan Adran 15 o’r Ddeddf.  Daw Adran 15 o’r Ddeddf i rym yr un pryd â’r Rheoliadau hyn.  

2.5
Bydd y Comisiwn Hawliau Anabledd (DRC) yn darparu Cod Ymarfer i roi canllawiau ymarferol ar weithrediad Adran 15 a’r Rheoliadau hyn. Ymgynghorir yn ffurfiol ar y Rheoliadau drafft a’r Cod Ymarfer yr un pryd.  Mae ymgynghoriad y DRC ynghylch y Cod Ymarfer i’w weld yn http://www.drc.org.uk
2.6
Cwmpas


Mae’r ddeddfwriaeth gynradd berthnasol – Adran 15 o DDA 2005 – y tu allan i gwmpas yr ymgynghoriad hwn ynglŷn â’r Rheoliadau.

3
Y Cynigion

3.1
 Mae un set o reoliadau’n gosod yn bennaf y rhestr o gymwysterau perthnasol a gaiff eu cwmpasu gan y ddeddfwriaeth. Cynigir bod y rhestr yn cwmpasu cymwysterau cyffredinol y ceir nifer fawr o ymgeiswyr amdanynt, fel safonau A, TGAU, Bagloriaeth Cymru, cymwysterau analwedigaethol eraill a’r cymwysterau cyfatebol yn yr Alban. (Mae’r ddeddfwriaeth hon yn cwmpasu Cymru a’r Alban yn ogystal â Lloegr.) Mae’r set arall o reoliadau’n cwmpasu’r mecanweithiau gorfodi ar gyfer gwneud hawliad.

3.2
Arfaethwn ystyried ymatebion i’r ymgynghoriad, a gwneud unrhyw ddiwygiadau i’r Rheoliadau yn eu goleuni, tua diwedd 2006 a dechrau 2007.  Caiff y ddwy set o Reoliadau eu rhoi gerbron y Senedd yn ystod haf 2007.  Cynigiwn fod y ddwy set o Reoliadau’n dod i rym erbyn 1 Medi 2007.

3.3
Rheoliadau Gwahaniaethu ar Sail Anabledd (Cyrff Cymwysterau Cyffredinol) (Cymwysterau Perthnasol a Nodweddion Ffisegol) 200[7]

Mae’r set gyntaf hon o Reoliadau’n gosod y rhestr o gymwysterau a’r diffiniad o “nodweddion ffisegol” a fydd yn gymwys.

3.4
Mae Rheoliad 2 yn dweud bod “cymhwyster perthnasol” yn un sydd wedi’i bennu yn yr Atodlen, fel yr atgynhyrchir isod:

· Dyfarniadau Estyniad Uwch

· Cymwysterau Lefel Ymuno

· Cymwysterau Mathemateg Annibynnol

· Tystysgrif Addysg Gyffredinol, Lefel Uwch (Safonau A a AS)

· Tystysgrif Gyffedinol Addysg Uwchradd

· Cymwysterau Galwedigaethol Cenedlaethol Cyffredinol

· Y Fagloriaeth Ryngwladol

· Sgiliau Allweddol

· Tystysgrif Llythrennedd Oedolyn, Lefelau Ymuno 1, 2 a 3

· Tystysgrif Rhifedd Oedolyn, Lefelau Ymuno 1, 2 a 3

· Y fframwaith Cymwysterau Cenedlaethol yn yr Alban

· Tystysgrif Addysg Alwedigaethol

· Bagloriaeth Cymru

3.5
Ond ni all rhywbeth sy’n “gymhwyster masnach neu broffesiynol” fod yn “gymhwyster perthnasol” gan fod llawer o’r cymwysterau hyn eisoes wedi’u cwmpasu gan ddarpariaethau DDA 1995 ar gyfer cyrff masnach a chyrff cymwysterau proffesiynol, a rheoliadau cysylltiedig.  Mae’r darpariaethau hyn eisoes mewn grym.

3.6
Byddwn yn diweddaru’r Rheoliadau wrth i gymwysterau newydd, megis Diplomâu Arbenigol, gael eu cyflwyno.

3.7
Mae Adran 31AD o DDA 1995 yn mynnu bod cyrff cymwysterau cyffedinol, mewn amgylchiadau arbennig, yn gwneud addasiadau rhesymol lle bo pobl anabl yn dioddef cryn anfantais o’u cymharu ag eraill.  

3.8
Mae Rheoliad 3 yn diffinio ac yn eglurhau ymhellach y ddyletswydd i wneud yr addasiadau rhesymol hyn drwy bennu beth a olygir wrth “nodwedd ffisegol”.  Mae hyn yn ailadrodd y diffiniad sydd eisoes yn gymwys i gyrff masnach a chyrff cymwysterau cyffredinol.

3.9
Rheoliadau 200[7] Deddf Gwahaniaethu ar Sail Anabledd 1995 (Diwygiad) (Cyrff Cymwysterau Cyffredinol)
Mae’r ail set o Reoliadau drafft yn gosod y mecanweithiau gorfodi sydd i’w dilyn gan rywun anabl sydd am honni gwahaniaethu anghyfreithlon gan gorff cymwysterau cyffredinol.  Mae’r Rheoliadau hyn yn diwygio’r ddeddfwriaeth gynradd berthnasol (Rhan 4 o DDA 1995).

3.10
Mae’r Rheoliadau’n darparu i hawliadau gael eu gwrando yn y llys sirol (neu’r llys siryf yn yr Alban).   Rhaid gwneud hawliadau o fewn 6 mis i’r ddeddf sy’n destun i’r gŵyn, oni chaiff y mater ei atgyfeirio i gymrodedd o dan Ddeddf Cydraddoldeb 2006, pryd yr estynnir yr amser a ganiateir o 3 mis.

3.11
Os na fydd y Ddeddf Cydraddoldeb wedi dod i rym erbyn 1 Medi 2007, bydd y cymrodeddu o dan adran 31B o’r DDA, ac fe gaiff y terfyn amser o 6 mis ar gyfer gwneud hawliad ei estyn o 2 fis, sy’n gyson â darpariaethau eraill y DDA cyn i’r Ddeddf Cydraddoldeb ddod i rym. Mae hyn wedi’i nodi yn narpariaethau dros dro Rheoliad 5.

3.12 Ardrawiad Rheoleiddiol

Ni chynigiwn drefnu asesiad o’r ardrawiad rheoleiddiol yn benodol i’r set hon o Reoliadau ar y sail mai ychydig iawn o effaith fydd ar gyrff cymwysterau cyffredinol ac eraill yn nhermau cost a baich. Gan ein bod o’r farn hon, i’n tyb ni felly ni fyddai Asesiad Rheoleiddiol yn briodol. Ond yr ydym am wahodd sylwadau am y farn hon ac felly fe ofynnwn gwestiwn ar wahân am hyn yn y ffurflen ymateb i’r ymgynghoriad. Yng ngoleuni’r sylwadau a dderbynnir o ganlyniad i’r ymgynghoriad hwn, gallwn fod am ailystyried a oes angen Asesiad Rheoleiddiol law yn llaw â fersiwn terfynol y Rheoliadau.

4
Sut i Ymateb
Rhaid i ymatebion i’r ymgynghoriad ddod i law erbyn 29 Tachwedd 2006 a gellir ymateb yn y ffyrdd canlynol:

ar-lein yn http://www.dfes.gov.uk/consultations neu 

drwy e-bostio: exams.accessteam@dfes.gsi.gov.uk neu 

drwy ysgrifennu at:- 

Consultation Unit 

(DDA General Qualifications Consultation)
Area A

First Floor
Castle View House
East Lane
Runcorn
WA7 2GJ
5
Copïau Ychwanegol 

5.1
Mae copïau ychwanegol o’r ddogfen ymgynghori a’r ffurflen ymateb ar gael ar-lein o wefan e-ymgynghori’r DfES http://www.dfes.gov.uk/consultations
6
Cynlluniau ar gyfer gwneud y canlyniadau’n gyhoeddus 

6.1
Bydd yr ymatebion hyn yn porthi’r proses llunio terfynol yng nghyswllt y Rheoliadau, a fydd yn dod i rym erbyn 1 Medi 2007.  Caif crynodeb o’r ymatebion i’r ymgynghoriad hwn ei gyhoeddi ar wefan e-ymgynghori’r DfES http://www.dfes.gov.uk/consultations

